भारत सरकार
वित्त मंत्रालय 
वित्तीय सेवाएं विभाग
राज्य सभा 
अतारांकित प्रश्न संख्या 2787
(जिसका उत्तर 20 मार्च, 2018/29 फाल्गुन, 1939 (शक) को दिया जाना है)
स्विफ्ट को कोर बैंकिंग प्रणाली से जोड़ना
2787.
श्री मो॰ नदीमुल हकः
क्या वित्त मंत्री यह बताने की कृपा करेंगे किः
(क)
क्या सरकार ने पी एस बी की इस दयनीय वित्तीय स्थिति के दौरान पी एस बी में भुगतान प्रणाली के डिजिटलीकरण हेतु तकनीकी रूप से नम्य वित्त प्रौद्योगिकी (फिन-टेक) कंपनियों अथवा अन्य के साथ मिलकर काम करने हेतु कोई कदम उठाया है यदि हां, तो तत्संबंधी ब्यौरा क्या है;

(ख)
क्या सरकार को इस बात की जानकारी है कि कई पी एस बी में स्विफ्ट जैसे अत्यंत महत्वपूर्ण अनुप्रयोग को कोर बैंकिंग प्रणाली (सी बी सी) से नहीं जोड़ा गया है जिससे हैकर्स को आसानी हो जाती है; और
(ग)
यदि हां, तो क्या इन प्रणालियों को एकीकृत करने के लिए किसी फिन-टेक कंपनी अथवा अन्य संस्थानों को सरकार के साथ मिल कर काम करने के लिए कहा गया है, यदि नहीं, तो इसके क्या कारण हैं?

उत्तर
वित्त मंत्रालय में राज्य मंत्री (श्री शिव प्रताप शुक्‍ल)
(क) से (ग): आर्थिक कार्य विभाग ने सूचित किया है कि बजट भाषण 2018-19 (पैरा—75) में की गई घोषणा के अनुसरण में, फिनटेक से संबंधित विनियमों को अधिक लचीला बनाने तथा एक क्षेत्र में, जहां भारत के पास अन्य उभरती हुई अर्थव्यवस्थाओं की तुलना में विशेष तुलनात्मक शक्तियां हैं, अधिक उद्यमिता सृजित करने के उद्देश्य से भारत में फिनटेक क्षेत्र के विकास से संबंधित विभिन्न मामलों पर विचार करने तथा एमएसएमई के अधिक वित्तीय समावेशन के लिए फिनटेक को प्रयोग में लाने हेतु ध्यान केन्द्रित करने के लिए फिनटेक संबंधित मामलों पर संचालन समिति गठित की गई थी। समिति की पहली बैठक दिनांक 10.03.2018 को हुई थी।
भारतीय रिजर्व बैंक (आरबीआई) ने सूचित किया है कि उसने साइबर सुरक्षा कंट्रोल – स्विफ्ट तथा साइबर सुरक्षा कंट्रोल – व्यापार वित्त लेन-देन से संबंधित धोखाधड़ी – स्विफ्ट का दुरूपयोग” के संबंध में अपने निदेशों को पुनः दोहराया है तथा एसडब्ल्यूआईएफटी परिचालन व्यवस्था को सुदृढ़ करने के लिए निर्धारित समयावधि के भीतर निहित उपायों को लागू करने के लिए बैंकों को अधिदेश जारी किए हैं।
इन अनुदेशों का उद्देश्य एसडब्ल्यूआईएफटी (स्विफ्ट) संबंधी परिचालनात्मक नियंत्रण को सुदृढ़ बनाना है तथा बैंकों में धोखाधड़ी की रोकथाम और पहचान के ढांचे को सुदृढ़ बनाना है ताकि स्विफ्ट के दुरुपयोग से बचा जा सके।
*****
